
Vilmund Jacobsen

Hóast Fiskiveiðieftirlitið fær 
nógvar fráboðanir um ov 
stóra íblanding av smáfiski, 
kemur tað kortini alt ov ofta 
fyri, at skip og bátar ikki lata 
við seg koma, tá ov nógvur 
smáfiskur er uppi í veið­
ini. Sum skilst eru tað bæði 
trolarar, línuskip og snellu­
bátar, sum ikki halda hesa 
fráboðanarskyldu til fulnar.

Nógvar fráboðanir
Men tað eru eisini nógvir 
sum lata við seg koma og 
boða frá.

Tað sigur Martin Kruse, 
vakthavandi á Fiskiveiði­
eftirlitinum.

Hann vísir á, at eftirlitið 
yvir eina longri tíð hevur 
fingið óvanliga nógvar frá­
boðanir um ungfisk, og tað 
eru serliga partrolarar og 
lemmatrolarar, men eisini 
línuskip, sum boða frá.

- Eg vil siga, at vit fáa 
ein hóp av fráboðanum, 
og Fiskiveiðieftirlitið hev­
ur eisini sett bráðfeingis­
veiðibann á nógvum 
leiðum seinasta árið. 
Sjálvur havi eg starvast 
á Fiskiveiðieftirlitinum í 
skjótt 25 ár, og eg haldi meg 
ikki duga at minnast, at so 
mong bráðfeingisveiðibann 
eru lýst nakrantíð áður sum 
seinasta árið.

Martin Kruse heldur, at 

yvir eina tíð hevur Fiskiveiði­
eftirlitið einar 9-10 ferðir 
lýst bráðfeingisveiðibann, tí 
fráboðanir eru komnar um 
ov stóra íblanding av smá­
fiski.

- Vit lýstu fleiri ferðir 
veiðibann í fjør, og vit hava 
eisini lýst veiðibann í ár, legg­
ur hann aftrat.

Vakið eyga
Martin Kruse vísir á, at tá 
so nógvur smáfiskur eru á 
havleiðunum, er sjálvandi 
væntandi, at Fiskiveiðieftir­
litið fær nógvar fráboðanir, 
men samstundis er eisini 
væntandi, at ikki allir skipar­
ar halda fráboðanarskylduna 
til fulnar.

- Tí halda vit sjálvsagt eitt 
vakið við hesum. 

Hann vísir á, at tað kann 
vera trupult at kanna veiði­
na, meðan skip eru til fiski­
skap, og tí er væntandi, at 
Fiskiveiðieftirlitið – ikki í 
minni mun enn áður – verður 
at síggja við bryggjukantin, 
tá skip og bátar landa.

Sekt fyri brot
Martin Kruse vísir til reglur­
nar, sum Sosialurin endur­

gevur í aðrari grein á hesi 
opnu, har Fiskiveiðieftirlitið 
hevur heimild at taka fiski­
loyvi frá skipum, sum bróta 
fráboðanarskylduna um 
ungfisk.

- Nú mistu nevndu 
partrolarar fiskiloyvi í 10 
dagar, men vit hava møgu­
leikar at sekta skip harðari, 
um brotini endurtaka seg, 
leggur hann aftrat.

bann enn áður

25 ár, men eg dugi ikki at minnast, at so nógv 

sigur Martin Kruse, vakthavandi á eftirlitinum

Tað eru serliga trolarar, sum boða frá ov stórari íblanding av ungfiski, og tá er talan serliga um smáan upsa. Men tað eru eisini línuskip, sum lata hoyra 
frá sær, tá ov nógvur smáfiskur er á línuni. – Skiparar skulu halda seg til fráboðanarskylduna, sigur Martin Kruse, vakthavandi á Fiskiveiðieftirlitinum

Herfyri tók Fiskiveiði­
eftirlitið ein útróðr­
arbát, sum eftirlitið 
metti hevði rikið 
vinnuliga línuveiði á 
stongdari leið nærind­
is Tangafirði. Hetta 
er fyrsti útróðrar­
bátur, sum er tikin, 
eftir at Føroya løgting 
í fjør heyst samtykti 
at steingja innastu 
leiðirnar fyri vinnu­
ligari línuveiði. 

Martin Kruse, vakt­
havandi á Fiskiveiði­
eftirlitinum, visti ikki 
í morgun at siga, hvør 
sektin er, sum útróðr­
arbáturin hevur fingið, 
men hann metir, at her 
fer grundarlagið at 
verða lagt fyri, hvat út­
róðrarmenn, sum fiska 
við línu á stongdum 
leiðum, kunnu vænta 
sær, um slík brot end­
urtaka seg.

- Eg havi verið burt­
ur og veit ikki, um vit 
hava hoyrt aftur frá 
fútanum um hetta mál, 
sigur hann.

Sosialurin hev­
ur tó skilt, at sektar­
uppskotið, sum fútin 
hevur lagt fyri báta­
eigaran, snýr seg um, at 
útróðrarbáturin missir 
veiði og reiðskap og 
fær 30.000 krónur í 
bót.

Í síðstu viku vóru 
fólk av Brimli og 
kannaðu eina last hjá 
tveimum partrolarum 
í Suðuroy, og hesi skip­
ini hava so mist fiski­
loyvi í 10 dagar fyri at 
hava og nógvan smá­
upsa í lastini – og fyri 
ikki at hava hildið frá­
boðanarskylduna til 
Fiskiveiðieftirlitið.

Skip og 
bátar 
undir 
sekt fyri 
ólógliga 
veiði

Seinastu 
tíðina hevur 
Fiskiveiði
eftirlitið tikið 
bæði útróðr
arbát og par
trolarar fyri 
ólógliga veiði


